
CONTRATACIÓN, POR PROCEDEMENTO ABERTO SIMPLIFICADO, DO SERVIZO PARA A 
IMPARTICIÓN DAS ACTIVIDADES FORMATIVAS PARA O PROGRAMA INTEGRADO DE 
EMPREGO DA MANCOMUNIDADE DO SALNÉS 2023/24, EXPEDIENTE TR332A 2023/8. 

TRAMITACIÓN ORDINARIA. LICITACIÓN ELECTRÓNICA. 

 

PRESUPOSTO BASE DE LICITACIÓN: 42.594,00  

 

 
MEMORIA XUSTIFICATIVA DA CONTRATACIÓN DO SERVIZO 

 

Obxecto do contrato.- 

A Mancomunidade do Salnés ten previsto contratar o servizo para levar a cabo a xestión, 
desenvolvemento e impartición de actividades formativas do Programa Integrado de 
Emprego da Mancomunidade do Salnés 2023/24, expediente TR332A 2023/8. 

Estas actuacións e medidas favorecen a inserción laboral das persoas desempregadas 
da comarca, a través das actividades formativas que melloran o perfil profesional dos 
candidatos, fainos mais competitivos e contribúen a súa inserción profesional tras unha 
reorientación do perfil ocupacional. 

Considerando que se trata dun servizo que se financia anualmente mediante 
subvención, concedida por parte da Consellería de Promoción do Emprego e Igualdade 
e, dado que a contratación queda condicionada á efectiva concesión, faise precisa por 
tanto a súa contratación a través dunha empresa especializada. 

A duración do contrato é inferior ao ano, cuxa data de finalización do servizo está 
prevista para o 12 de Novembro do 2024. Non se contemplan prórrogas. 

Natureza e extensión das necesidades.- 

A Mancomunidade do Salnés vén desenvolvendo ano tras ano, o Programa Integrado 
de Emprego, para os concellos da comarca de O Salnés: A Illa de Arousa, Cambados, 
Meaño, Meis, O Grove, Ribadumia, Sanxenxo, Vilanova de Arousa e Vilagarcía de 
Arousa. Dito programa, contribúe de unha maneira constatable na diminución da taxa 
de desemprego do ámbito territorial do Salnés. 

Dado que, coa nosa intermediación e coa colaboración do tecido empresarial, son 
moitos os usuarios que atoparon traballo, consolidándose moitos postos de traballo 
cunha alta taxa de estabilidade. 

Dado o actual escenario de crise económica que afecta tamén aos concellos, obriga a 
impulsar medidas relativas á xestión eficaz e eficiente dos recursos dispoñibles, co 
obxecto de poder continuar prestando os servizos aos cidadáns en condicións de 
calidade que satisfagan as súas necesidades. A prestación dos servizos públicos, o seu 
fomento e a promoción das actividades, esixen un elevado custo, tanto de instalación, 
de adquisición coma de funcionamento e xestión; polo que fai necesaria a colaboración 
entre distintas administracións locais, coa finalidade de poder prestar un servizo, neste 
caso, a impartición das actividades formativas para a inserción laboral dos candidatos 
do Programa Integrado de Emprego que, na actualidade, se considera imprescindible. 
Debido a isto, vense solicitando nos últimos anos unha subvención para tal fin. 

Publicada a Orde 14 de xuño de 2023, da Consellería de Promoción do Emprego e 
Igualdade, pola que se establecen as bases reguladoras das subvencións para a posta 

en práctica de Programas Integrados de Emprego de Galicia, e se convocan para o ano 
2023; procédese á súa solicitude. 

Concedida a esta Mancomunidade pola Consellería de Promoción do Emprego e 
Igualdade unha subvención de 

Integrados de Emprego de Galicia durante os anos 2023 e 2024. Estas actuacións e 
medidas favorecen a inserción laboral das persoas desempregadas da comarca, a 
través das actividades formativas que mellora o perfil profesional dos candidatos, fainos 
mais competitivos, e contribúe a súa inserción profesional tras unha reorientación do 
perfil ocupacional. 

Vista a necesidade de levar a cabo a contratación do servizo, consistente na impartición 
de accións formativas, promovendo a inserción laboral dos desempregados da comarca 
e, incentivando a profesionalización do noso tecido produtivo, a través da 
especialización, da formación e da capacitación dos candidatos para os postos 
ofertados. 

Non división en lotes do obxecto do contrato.- 

Segundo o disposto no artigo 99.3 LCSP, dado o obxecto do contrato, consistente na 
prestación de servizos de formación para as accións formativas contempladas no 
Programa Integrado de Emprego da Mancomunidade do Salnés, non se aconsella a 
división en lotes das diversas prestacións (persoais e materiais ou división en lotes do 
propio persoal) posto que podería supoñer risco na correcta execución do contrato, xa 
que se o persoal se pon a disposición por parte de distintos contratistas, fallaría a 
coordinación adecuada entre eles e, polo tanto, a calidade do servizo a prestar. 

Valor estimado do contrato.- 

Segundo o disposto no artigo 101 da LCSP, o valor estimado para o período de duración 
previsto, ascende á cantidade de , IVE exento. 

Elección procedemento contratación.- 

Á vista das características do contrato, o procedemento de adxudicación é o aberto 
simplificado (artigos 159 e seguintes da  LCSP). 

Unidade encargada do seguimento e execución ordinaria do contrato.- 

A unidade encargada do seguimento e da execución é José Ramón García Guinarte, 
Xerente da Mancomunidade de O Salnés (art. 62.1 LCSP) 

Responsable do contrato.- 

Visto o valor estimado e a súa duración, a competencia para contratar correspóndelle 
ao órgano de contratación Presidencia da Mancomunidade de O Salnés, de 
conformidade co artigo co artigo 61 e coa disposición adicional segunda da LCSP. 

O órgano de contratación designa como responsable do presente contrato a José 
Ramón García Guinarte, a quen lle corresponderá supervisar a súa execución e adoptar 
as decisións e ditar as instrucións necesarias coa fin de asegurar a correcta realización 
da prestación pactada. 

 

En Cambados, á data da sinatura electrónica. 

O XERENTE DA MANCOMUNIDADE DE O SALNÉS, 

José Ramón García Guinarte 


